
ᲒᲐᲛᲝᲩᲔᲜᲘᲚᲘ ᲥᲐᲠᲗᲕᲔᲚᲘ ᲣᲠᲐᲠᲢᲝᲚᲝᲒᲘᲡ, ᲒᲘᲝᲠᲒᲘ 
ᲛᲔᲚᲘᲥᲘᲨᲕᲘᲚᲘᲡ ᲐᲮᲐᲚᲘ, ᲒᲐᲛᲝᲣᲥᲕᲔᲧᲜᲔᲑᲔᲚᲘ 

ᲛᲐᲡᲐᲚᲔᲑᲘ ᲛᲘᲡᲘ ᲞᲘᲠᲐᲓᲘ ᲐᲠᲥᲘᲕᲘᲓᲐᲜ:
Გ. ᲛᲔᲚᲘᲥᲘᲨᲕᲘᲚᲘ ᲓᲐ ᲐᲠᲛᲔᲜᲝᲚᲝᲒᲘᲐ

გ. მელიქიშვილის სიცოცხლეშივე გამოცემული  ბეჭდური მასალისა და 
მისი სიკვდილის შემდგომ პერიოდულ პრესაში გამოქვეყნებული მისივე 
ცნობილი მემუარების, აზრებისა და სხვა სტატიების გარდა, გამოჩენილი 
მეცნიერის უზარმაზარი, ჯერ კიდევ დაუმუშავებელი მასალები დღეს კ. 
კეკელიძის სახელობის ხელნაწერთა ეროვნულ ცენტრში ინახება. აღნიშ-
ნული აკადემიური დაწესებულების  ადმინისტრაციის სპეციალური ნება-
რთვით, ამ სტრიქონების ავტორმა გამოიკვლია გ. მელიქიშვილის გამოუქ-
ვეყნებელი მასალები.

ᲡᲐᲙᲕᲐᲜᲫᲝ ᲡᲘᲢᲧᲕᲔᲑᲘ: გიორგი მელიქიშვილი, არქივი, არმენოლოგია

გიორგი მელიქიშვილი - ერთ-ერთი ყველაზე გამოჩენილი და 
მსოფლიოში ცნობილი ქართველი მეცნიერი, კონკრეტულად 

ურარტოლოგიასა და წინა აზიის ისტორიაში განსწავლული, უფრო 
ფართო პერსპექტივაში, ასევე შეიძლება ჩაითვალოს არმენოლო-
გად, ვინაიდან ურარტუ, მისი თითქმის 250 წლიანი არსებობით, სო-
მხეთის მთიანეთის ისტორიის უმდიდრეს ეპოქებს წარმოგვიდგენს. 

გ. მელიქიშვილის ასეთი აღქმა სულ უფრო და უფრო დამაჯერე-
ბელი ხდება, განსაკუთრებით 1950-იანი წლებიდან და სსრკ-ს და-
შლის შემდეგ, როდესაც მრავალი ახალი გამოცემა და აკადემი-

ური ნაშრომი გამოქვეყნდა, რომელთა წარდგენასა და განხილვას 
ადგილი ჰქონდა სამეცნიერო წრეებში.  ამ თვალსაზრისით, გ. მე-
ლიქიშვილის მიერ 1960 წელს გამოქვეყნებული ურარტული ლურ-
სმული წარწერების კრებული1  უპრეცედენტო სამეცნიერო წარმა-
ტება გახლდათ ურარტოლოგიაში.  ეს კრებული პირველწყარო იყო 
საგულდაგულოდ დამუშავებული მრავალტომიანი გამოცემის სახით 
მათთვის, ვინც ახლო აღმოსავლეთის, ამიერკავკასიის და, კერძოდ, 
ურარტუს, ასირიისა და ანტიკური მსოფლიოს ძლევამოსილი სახე-
ლმწიფოების უძველესი ისტორიის შესწავლით გახლდათ დაკავე-
ბული. 

ამასთანავე, გ. მელიქიშვილის სიცოცხლეშივე გამოცემული  ბეჭ-
დური მასალისა და მისი სიკვდილის შემდგომ პერიოდულ პრესაში 
გამოქვეყნებული მისივე ცნობილი მემუარების, აზრებისა და სხვა 
სტატიების გარდა,2 გამოჩენილი მეცნიერის უზარმაზარი, ჯერ კიდევ 
დაუმუშავებელი მასალები დღეს კ. კეკელიძის სახელობის ხელნა-
წერთა ეროვნულ ცენტრში ინახება. აღნიშნული აკადემიური დაწე-
სებულების  ადმინისტრაციის სპეციალური ნებართვით, ამ სტრიქო-
ნების ავტორმა გამოიკვლია გ. მელიქიშვილის3 გამოუქვეყნებელი 
მასალები.4, კვლევითი საქმიანობის შედეგად, აღმოვაჩინეთ წერი-
ლები, მიმოხილვები, ხელნაწერი ასლები, გაზეთები, მოსაწვევები 
და სხვა სახის მასალები, რომლებიც პირდაპირ კავშირშია სო-
მხეთსა და არმენოლოგიასთან.

 ამასთან, უნდა აღინიშნოს, რომ დღესდღეობით გ. მელი-
ქიშვილის მასალებს კ. კეკელიძის სახელობის საქართველოს ხელ-
ნაწერთა ეროვნული ცენტრის მკვლევარი მანუჩარ გუნცაძე ამუ-
შავებს, შესაბამისად, ამ კვლევაში წარმოდგენილ დოკუმენტურ 
მასალას დღემდე არ გააჩნია საფონდო  აღრიცხვა. 

 უპირველეს ყოვლისა, უნდა აღვნიშნოთ, რომ ერთ-ერთი ყვე-
ლაზე მნიშვნელოვანი და საინტერესო აღმოჩენაა გ. მელიქიშვილის 
ავტობიოგრაფია, რომელიც მოყვითალო ფურცელზე მისივე ხელით 
არის დაწერილი და მის ერთ-ერთ რვეულში გახლდათ მოთავსე-

1  Меликишвили Г. А. Урартские клинообразные надписи. — М.: Изд-во АН СССР, 1960. 
— 504 с.
2 გიორგი მელიქიშვილი 100: მემუარები,  ისტორიული ეტიუდები,  აზრები, სტატიები 
პერიოდულ პრესაში, მიმოწერა ქართველ და უცხოელ მეცნიერებთან: რედაქტორები: 
ნ. მელიქიშვილი, ს. სარჯველაძე, კორნელი კეკელიძე, საქართველოს ხელნაწერთა 
ეროვნული ცენტრი, თბილისი, 2019 (ქართულ ენაზე). 
3  უღრმეს მადლობას ვუხდით კორნელი კეკელიძის სახელობის საქართველოს 
ხელნაწერთა ეროვნული ცენტრის დირექტორს ბ-ნ ზ. აბაშიძეს და ამავე 
ინსტიტუტის მკვლევრებს გ. მელიქიშვილის დაუმუშავებელი მასალების კვლევის 
ნებართვისთვის. ასევე ვ. კეკელიას და მ. გუნცაძეს მათი მხარდაჭერისთვის. ასევე 
მეწარმე ბ. მელქონიანს და მედიცინის მეცნიერებათა კანდიდატ ზ. ხოჯაბაღიანს - 
ფინანსური და მორალური მხარდაჭერისთვის.
4  მოცემულ აკადემიურ სტატიაში წარმოდგენილი მასალები პირველად ქვეყნდება.

ბული, სადაც ქართველი მეცნიერი მის გვარს მიუთითებს, როგორც 
ქსენოფონტოვს და არა მელიქიშვილს1 (ფოტო 1). გ. მელიქიშვილი 
აქვე აღნიშნავს, რომ ფლობს ძველ ებრაულ, ასურულ-ბაბილონურ, 
ურარტულ, ძველ ბერძნულ, ფრანგულ, ინგლისურ, გერმანულ ენებს. 
მიუხედავად იმისა, რომ არ არსებობს ინფორმაცია  გ.  მელიქიშვი-
ლის მიერ სომხური ენის ფლობის შესახებ, რადგან მას ეს არასოდეს 
უხსენებია და მის ზოგიერთ ხელნაწერ წიგნში, სხვა ჩანაწერებთან 
ერთად,  ძნელად თუ მოიძებნება რამე, ჩვენ მაინც ვხვდებით დახ-
ვეწილ ხელნაწერებს, შესრულებულს სომხურ ენაზე.

 ამ კუთხით, შეიძლება ვივარაუდოთ, რომ თავად ხელწერა 
ეკუთვნის მელიქიშვილის მეუღლეს, არმენოლოგ ელენე დოჩანა-
შვილს, რომელიც, სავარაუდოდ, დაეხმარა მეუღლეს სომეხი მეცნი-
ერების შრომების ზოგიერთი ნაწილის გადაწერასა და თარგმნაში, 
მათ შორისაა – ჰ. აჩარიანის, გ. ღაფანციანის, თ. ავდალბეგიანის, 
მთავარეპისკოპოს მესროპ სმბატიანცის, გ. ალიშანის, კ. ბასმაჯია-
ნის, ნიკოლოზ ადონცის, არქიეპისკოპოს ჰუსიკის და სხვათა ნაშრო-
მები (ფოტოები 2-5). ამ ნაშრომების უმეტესობა ეძღვნება ურარტულ 
წარწერებს და მათი აღმოჩენის ისტორიას. ისინი მე-19 საუკუნეში 
ან მე-20 საუკუნის დასაწყისშია გამოქვეყნებული და ზოგიერთი მა-
თგანი მოიცავს ლინგვისტურ კვლევას  ურარტული და სომხური სი-
ტყვების ეტიმოლოგიის და, განსაკუთრებით, ტოპონიმების, ისტო-
რიული გეოგრაფიის და სხვა საკითხების შესახებ. აღსანიშნავია, 
რომ მელიქიშვილმა გამოიკვლია იმ სომხური სიტყვების  ეტიმო-
ლოგია, რომლებიც, სავარაუდოდ, ურარტული წარმოშობისაა ან ნა-
ხსენებია ურარტულ ტექსტებში და ქართულშიც აქვთ პარალელები. 
ეს საკითხი გ. მელიქიშვილის  ერთ-ერთ მთავარ კვლევით ინტე-
რესს წარმოადგენს, რადგან მის ნაშრომებში ეტიმოლოგიას და მის 
განხილვას საკმაოდ დიდი ადგილი უჭირავს. მეცნიერი ცდილობს, 
მოახდინოს ისტორიულ-გეოგრაფიული და ენობრივი რეკონსტრუქ-
ციები, დაადგინოს ამა თუ იმ ეთნოლინგვისტური საზოგადოებისა 
და ჯგუფის ტერიტორიული განაწილება.

 გ. მელიქიშვილის არქივში აღმოჩენილ სხვა დოკუმენტებთან 
ერთად, რომლებიც დაკავშირებულია სომხეთთან და სომეხ ხალ-
ხთან, განსაკუთრებული ინტერესით და სიუხვით გამოირჩევა ერე-
ბუნი-ერევნის 2750-ე წლისთავისადმი მიძღვნილი მოსაწვევები და 
გაზეთები (ფოტოები 6, 8).

1  აღსანიშნავია, რომ წიგნის პირველივე გვერდებზე წარმოდგენილ დოკუმენტებსა 
და საარქივო პირველად წყაროებში, რომელიც გამოჩენილი მეცნიერის დაბადების 
100 წლის იუბილეს მიეძღვნა, გ. მელიქიშვილის მამის წინაპრები, მელიქიშვილის ნა-
ცვლად, ქსენოფონტოვის გვარს ატარებდნენ.  ამის შესახებ დაწვრილებით იხილეთ: 
გიორგი მელიქიშვილი 100: მემუარები, ისტორიული ეტიუდები, ფიქრები, სტატიები 
პერიოდულ პრესაში, მიმოწერა ქართველ და უცხოელ მეცნიერებთან: რედაქტო-
რები. ნ. მელიქიშვილი, ს. სარჯველაძე, თბილისი, 2019, გვ. 19-25 (ქართულ ენაზე).

 1968 წლის 17-19 ოქტომბერს გამართული ზეიმი უდიდესი მო-
ვლენა გახლდათ არა მხოლოდ საბჭოთა სომხეთის, არამედ მთელ 
მსოფლიოში მცხოვრები სომეხი ხალხისთვის. ეს აგრეთვე იყო 
ერთ-ერთი მნიშვნელოვანი დღესასწაული სსრკ-ში, სადაც მოწვე-
ული იყო მრავალი მონაწილე და სტუმარი 15 მოძმე საბჭოთა რეს-
პუბლიკიდან და სხვა მეგობარი ქვეყნებიდან. სომხეთის მეცნიერე-
ბათა ეროვნული აკადემიის პრეზიდიუმში, აკადემიკოსმა ვიქტორ 
ამბარცუმიანმა ამასთან დაკავშირებით სამეცნიერო სხდომა ჩაა-
ტარა, რომელშიც სხვადასხვა სფეროს არაერთი მეცნიერი მონაწი-
ლეობდა; მათ შორის ისტორიკოსებიც იყვნენ. ერევნის საქალაქო 
საკრებულოდან, საიუბილეო კომიტეტიდან და სხვა დაწესებულე-
ბებიდან გ. მელიქიშვილს გაუგზავნეს მიპატიჟებები. მოწვევებისა 
და გაზეთების მრავალფეროვნებიდან შეიძლება ვივარაუდოთ, რომ 
ქართველი მეცნიერი დიდი პატივისცემით და მოწონებით სარგებ-
ლობდა სომეხ ხალხში. მეორე მხრივ, თავად გ. მელიქიშვილის მიერ 
მოსაწვევებისა და გაზეთების შენახვა მეტყველებს მეცნიერის 
კეთილგანწყობასა და დაუვიწყარ მოგონებებზე მასპინძელ მხა-
რესთან მიმართებაში. დოკუმენტების მეორე ნაწილი სომეხ მეც-
ნიერებთან და მათ ნაშრომებთან დაკავშირებულ მიმოხილვებს, 
სამეცნიერო დისკუსიებს, წერილებსა და მიმოწერას ეთმობა. 

 მათ შორის აღსანიშნავია, გ. მელიქიშვილისა და მისი კო-
ლეგის, ურარტოლოგ ნ. არუთუნიანის მიმოწერა. აგრეთვე  სომხური 
აკადემიური ჟურნალის „სოციალური მეცნიერებების მაცნეს“ მთა-
ვარ რედაქტორთან, ვ. მიქაელიანთან მიმოწერა. ასევე აღსანიშნა-
ვია რეცენზიები მ. კატვალიანის, დ. სარქისიანის და სხვათა აკადე-
მიურ ნაშრომებსა და დისერტაციებზე.

გ. მელიქიშვილისადმი მიწერილ ხელნაწერ წერილში (რუსულ 
ენაზე, 09.09.1977, ფოტო 9), სომეხი ურარტოლოგი ნ. არუთინიანი, რო-
მელმაც ამ უკანასკნელს მისი ტექსტები წარუდგინა, აღნიშნავს, რომ 
ჰაიასიანის ტოპონიმებსა და ეთნონიმებს გარკვეული პარალელები 
აქვთ სომხურ ტოპონიმებსა და ეთნონიმებთან, რაც ძველ პროფე-
სიულ ლიტერატურაში დასტურდება. 

 გარდა ამისა, ნ. არუთინიანი აღნიშნავს იმ ფაქტს, რომ ძველი 
ქართველებისა და სომხების ტოპონიმური და ეთნონიმური მასალა 
მნიშვნელოვან დონეზეა გამოხატული ურარტული და ასურული ლუ-
რსმული წარწერებით. როგორც წერილის ავტორი აღნიშნავს, იგივე 
შეიძლება ითქვას, ერთის მხრივ, სომხურსა და ქართულს, ხოლო, 
მეორე მხრივ, ურარტულს შორის არსებულ ზოგიერთ საერთო მახა-
სიათებელზე. წერილში, ნ. ჰარუტიუნიანი გ. მელიქიშვილს ერთ-ე-
რთი სომეხი არქეოლოგის გარდაცვალების შესახებ ამცნობს, თუ-
მცა არ ახსენებს მის სახელს და ამბობს,  რომ სომხეთს დიდხანს 
არ ეყოლება ასეთი გამორჩეული სპეციალისტი. ვინაიდან გამოჩე-
ნილი სომეხი არქეოლოგი, ლჩაშენის არქეოლოგიური ექსპედიციის 

ხელმძღვანელი არუთინ მნაცაკანიანი 1977 წელს გარდაიცვალა და 
წერილი 1977 წლის შემოდგომით არის დათარიღებული, შეიძლება 
ვივარაუდოთ, რომ სწორედ ეს უკანასკნელი იგულისხმება ნ. არუთი-
ნიანის წერილში.

 გ. მელიქიშვილის ხელნაწერ რეცენზიებში (ფოტოები 10, 11) 
დ.  სარქისიანის სტატიაზე ნათქვამია, რომ იგი თითქმის არ შეიცავს 
მეცნიერულ სიახლეს, იმეორებს რა ზოგადად უკვე ცნობილ ისტო-
რიულ ჭეშმარიტებას. ამასთანავე ეს სტატია დაბალი დონის პრო-
ფესიული ენითაა დაწერილი.

  გ. მელიქიშვილისადმი მიწერილ წერილში (რუსულ ენაზე, 
18.11.1983, ფოტო 12), ვ. მიქაელიანი - „სოციალურ მეცნიერებათა მაც-
ნეს“ მთავარი რედაქტორი -  გ. მელიქიშვილს დ. სარქისიანის კიდევ 
ერთი სტატიის განხილვას სთხოვს. რეცენზიის შინაარსიდან (რუ-
სულ ენაზე, 30.11.1983, ფოტო 13) ირკვევა, რომ გამოჩენილი მეცნიერი 
ისტორიული რეალობის ფართო სპექტრის შერწყმით, პროფესიონა-
ლურად და ოსტატურად ასაბუთებს და ადასტურებს სტატიის აკადე-
მიურ ჟურნალში გამოქვეყნების მიზანშეუწონლობას. 

 გ. მელიქიშვილის (რუსულ ენაზე, 25.11.1980, ფოტო 14) რეცენ-
ზიაში მ. კატვალიანის დისერტაციაზე, სათაურით „სომხეთის მთი-
ანეთში პირველი ერთიანი სახელმწიფოებრიობის ფორმირების 
პროცესი და აბორიგენული ტომების კონსოლიდაცია ძვ.წ. მე-9 
- მე-6 სს.“ - მეცნიერი ნაშრომის რამდენიმე სუსტ მხარეზე მიუთი-
თებს, თუმცა, მეორე მხრივ, მიიჩნევს, რომ მ. კატვალიანი იმსახუ-
რებს ისტორიულ მეცნიერებათა კანდიდატის ხარისხს. 

 ხაზგასმით უნდა აღინიშნოს, რომ გ. მელიქიშვილის მიერ 
დაწერილი ეს რეცენზიები ყოველთვის არ იყო ავტორის სასარგებ-
ლოდ, ამას ჩვენ ვხედავთ დ. სარქისიანის გამოუქვეყნებელ სტატი-
აზე დაწერილი მიმოხილვის შემთხვევაში, ვ. მიქაელიანის „სოცია-
ლურ მეცნიერებათა მაცნეს“ მოთხოვნის საპასუხოდ.“ მიუხედავად 
ამისა, ეს წერილობითი მტკიცებულებები, ზოგადად მოწმობს სომეხ 
მეცნიერებთან მჭიდრო და მეგობრულ კავშირებზე.

გ. მელიქიშვილის მასალების საინტერესო ნაწილია საბჭოთა 
პრესის უნიკალური ნიმუშები -  გაზეთების, „საღამოს ერევანი“ და 
„კომუნისტი“, (ფოტოები 15-18) სპეციალური ნომრები, რომლებიც 
პირველ გვერდებზე ასახავს ერებუნი-ერევნის 2750 წლის იუბილეს, 
დღესასწაულებს და ქალაქის მოკლე ისტორიას, აგრეთვე, ურარტულ 
ციხესიმაგრე ერებუნს, რომელიც ძვ.წ 782 წელს მეფე არგიშთის მიერ 
დაარსდა.

 დასკვნის სახით უნდა აღინიშნოს, რომ არმენოლოგიის ჭრი-
ლში მოცემული სტატია არის წინასწარი კვლევა, რომელიც გ. მელი-
ქიშვილის მასალების ზოგიერთ საარქივო დოკუმენტს ეყრდნობა, 
მაშინ, როცა ცნობილი ქართველი ურარტოლოგის ჯერ კიდევ დაუ-
არქივებელი მასალების უმეტესობა შეუსწავლელია.

(ფოტო 1: წინა მხარე) (Photo 1: the front side)

(ფოტო 1: უკანა მხარე) (Photo 1: the reverse side)



19

  www.scientia.ge | #2, 2021

(ფოტო 2) (Photo 2)

(ფოტო 3) (Photo 3)

(ფოტო 4) (Photo 4)

(ფოტო 5) (Photo 5)

(ფოტო 6: წინა მხარე) (Photo 6: the front side)

(ფოტო 6: უკანა მხარე) (Photo 6: the reverse side)

(ფოტო 7: წინა მხარე ) (Photo 7: the front side)

(ფოტო 7: უკანა მხარე) (Photo 7: the reverse side)

(ფოტო 8: წინა მხარე) (Photo 8: the front side)

(ფოტო 8: უკანა მხარე) (Photo 8: the reverse side)

(ფოტო 9: წინა მხარე) (Photo 9: the front side)

(ფოტო 9: უკანა მხარე) (Photo 9: the reverse side)

(ფოტო 10: წინა მხარე) (Photo 10: the front side)

(ფოტო 10: უკანა მხარე) (Photo 10: the reverse side)

(ფოტო 11) (Photo 11)

(ფოტო 12) (Photo 12)

(ფოტო 13: წინა მხარე) (Photo 13: the front side)

(ფოტო 13: უკანა მხარე) (Photo 13: the reverse side)

(ფოტო 14: წინა მხარე) (Photo 14: the front side)

(ფოტო 14: უკანა მხარე) (Photo 14: the reverse side)

(ფოტო 15) (Photo 15)

(ფოტო 16) (Photo 16)

(ფოტო 17) (Photo 17)

(ფოტო 18) (Photo 18)


